
SANOATNING KON-GEOLOGIYA 
KORXONALARI IQTISODIY 
XAVFSIZLIGINI TA’MINLASH 
XUSUSIYATLARI

Xotamov Javohir Abdusharop o‘g‘li
TDIU mustaqil tadqiqotchisi

Annotatsiya: Maqolada kon-geologiya korxonalari iqtisodiy xavfsizligini ta’minlashning ilmiy va amaliy jihatlari nazariy 
jihatdan o‘rganilgan. Kon-geologiya korxonalarida iqtisodiy xavfsizlikni ta’minlash masalalari borasida olimlarning tad-
qiqotlariga ilmiy jihatdan to‘xtalib o‘tilgan. Sanoatning kon-geologiya korxonalarida iqtisodiy xavfsizlikni ta’minlash borasi-
dagi ilmiy-tadqiqotlari o‘rganilgan holda muallif qarashlari bo‘yicha tavsiyalar ishlab chiqilgan.

Kalit so‘zlar: iqtisodiy xavfsizlik, xavf-xatarlar, sanoat, kon-geologiya, iqtisodiy xavfsizlikni ta’minlash asoslari.
Abstract: The article theoretically examines the scientific and practical aspects of ensuring the economic security of 
mining and geological enterprises. Research by scientists on ensuring economic security at mining enterprises is scien-
tifically discussed. Based on scientific research in the industry to ensure the economic security of mining and geological 
enterprises, recommendations have been developed taking into account the views of the author.

Key words: economic security, risks, industry, mining geology, fundamentals of economic security.
Аннотация: В статье теоретически исследованы научные и практические аспекты обеспечения экономической 
безопасности горно-геологических предприятий. Научно обсуждены исследования ученых по вопросам обе-
спечения экономической безопасности на горнодобывающих предприятиях. На основе научных исследований 
отрасли по обеспечению экономической безопасности горно-геологических предприятий разработаны рекомен-
дации с учетом взглядов автора.

Ключевые слова: экономическая безопасность, риски, промышленность, горная геология, основы экономической 
безопасности.

K I R I S H
Globallashuv sharoitida sanoati korxonalari faoliyatining ichki va tashqi muhitida raqobatning shakllanishi 

bevosita faoliyat yuritayotgan korxonalarning raqobat maydonida samarali ishlashi va strategik faoliyat yuritish-
larini talab etadi. 

Shiddatli raqobat muhiti sharoitida sanoat korxonalarining samarali faoliyati yuritishi va barqaror rivojlan-
ishida iqtisodiy xavf-xatarlarni oldini olish va iqtisodiy xavfsizlikni ta’minlash muhim vazifalardan biridir. Sanoat 
korxonalarining iqtisodiy xavfsizligini ta’minlash borasida so‘ngi yillarda soha olimlari tomonidan ilmiy tad-
qiqotlar olib borilgan. Shuningdek, tadqiqot olib borgan olimlarning izlanishlari asosida turli nazariy va uslubiy 
yondashuvlar ilgari surilgan. 

Sanoatning kon-geologiya korxonalarida sodir bo‘lish ehtimoli bo‘lgan xavf-xatarlarni hisobga olib harakat 
choralarini ko‘rish, sanoatning kon-geologiya tarmoqlarida yuzaga kelishi mumkin bo‘lgan xavf-xatarlarga javob 
beradigan darajada iqtisodiy va huquqiy mexanizmlarni joriy maqsadga muvofiq. 

Izlanishlar natijasida tadqiq qilingan ilmiy adabiyotlarning nazariy jihatlari shundan dalolat beradiki, sanoat 
korxonalari faoliyatida yuzaga keladigan iqtisodiy xavflarning ortishi bevosita korxonalarning moliyaviy barqa-
rorligiga ham o‘zining salbiy ta’sirini o‘tkazadi. 

Sanoat korxonalarining ichki va tashqi muhitida turli tahdidlarning yuzaga kelishi, iqtisodiy va siyosiy vazi-
yatlardagi o‘zgarishlar, ekologik xavflar, kutilmagan xavf-xatarlar, texnogen va stixiyali xavf-xatarlar, fiskal va 
monetar siyosatidagi o‘zgarishlar bevosita sanoat korxonalari faoliyatida iqtisodiy xavflarning ortishiga sabab 
bo‘lmoqda. Shu jihatdan, sanoat korxonalarining ishlab chiqarish faoliyatida iqtisodiy xavfsizlikni ta’minlash 
jahon miqyosida tadqiq etilayotgan masalalardan biri sifatida o‘z yechimini kutayotgan dolzarb muammolardan 
biri hisoblanadi. 

Sanoat korxonalarini ustuvor darajada rivojlantirish asosida ishlab chiqarish samaradorligini oshirishga 
ta’sir etuvchi xavflarni kamaytirish va iqtisodiy xavfsizlikni ta’minlash borasida ilmiy-nazariy izlanishlar olib 
borilgan bo‘lib, bu borada ilmiy-tadqiqotlar mahalliy va xorijlik olimlar tomonidan ham amalga oshirilgan. 

Raqobat sharoitida korxonaning iqtisodiy xavfsizligini ta’minlash borasida mamlakatimiz olimlari ham o‘z 
tadqiqotlari bilan faol qatnashgan, xususan, bu borada X.P.Abulqosimov dastlab korxona xavfsizligini ta’min-
lash borasida o‘z fikrlarini bildirgan holda xo‘jalik faoliyatining sifat va miqdor ko‘rsatkichlarini tahlil qilish yo‘li 
bilan uning turli tahdidlarga barqarorligi hamda xavfsizlik darajasi asosida baholanishi borasida to‘xtalib o‘tgan. 
Olim tomonidan korxona iqtisodiy xavfsizligini ta’minlash masalasini yettita yo‘nalishga bo‘lgan holda tadqiq 
qilgan1.

N.X.Bekmurodov ham o‘z tadqiqotlarida sanoat korxonalarining xavfsizligini ta’minlashga qaratgan 
fikrlariga e’tibor beradigan bo‘lsak, sanoat korxonalarining rivojlanishi bevosita ekologiyaga ta’siri ortib borayot-
ganligi va bu holat ekologik xavfsizlikka doir masalalarni hal qilish lozimligi haqida to‘xtalib o‘tgan. Shuningdek, 
sanoat korxonalarining ekologiyaga yetkazayotgan zararlarini kamaytirish va bu borada xavfsizlik choralarini 
ko‘rish lozim ekanligi ta’kidlangan2. 

Ushbu masalalar o‘rinli bo‘lib, har qanday korxona faoliyati jarayonida atrof-muhit va ekologiyaga o‘z 
ta’sirini o‘tkazadi, shu bois, hozirgi kunda ekologiyani muhofaza qilish hamda ekologik xavfsizlikni ta’minlash 
ham dolzarb masalalardan biri hisoblanadi.

A.A.Mamatov va boshqalar tomonidan korxona iqtisodiy xavfsizligiga berilgan ta’rifga ko‘ra, korxona iqti-
sodiy xavfsizligi - ilmiy-texnikaviy, ishlab chiqarish salohiyatini hamda kadrlarni faol va nofaol iqtisodiy tahdid-
lardan, masalan, davlatning samarasiz ilmiy-sanoat siyosatidan yoki tashqi muhitda yuzaga kelgan tahdid-
lardan himoyalanganligi tushuniladi3. 

Yuqorida keltirilgan fikrlarga qo‘shilgan holda aytish joizki, korxona iqtisodiy xavfsizligi – raqobat muhiti 
sharoitida samarali ishlab chiqarishni tashkil etishi, innovatsion faol bo‘lish, kadrlar qo‘nimsizligi, rentabellik 
darajasining pasayishi, ichki va tashqi muhit siyosatida sodir bo‘layotgan tahdid va xavflardan himoyalanish 
holatini tushunish mumkin.

Sanoat korxonalarining iqtisodiy xavfsizligini ta’minlash borasida tadqiqotlar olib borgan X.Uktamov 
tomonidan korxonaning iqtisodiy xavfsizligini ta’minlashning huquqiy-me’yoriy asoslarini aniqlashda ikki omilni 
hisobga olish lozimligi haqida fikr bildirib, ya’ni birinchidan, korxona iqtisodiy xavfsizligi nafaqat iqtisodiy 
muvozanatni ushlab turish, balki korxonaning tashqi ta’sirlar ostida yanada barqaror rivojlanish tendensiyasiga 
o‘tishi, ikkinchidan, korxonaning iqtisodiy xavfsizligi – dinamik toifa bo‘lib, u korxona xo‘jalik yuritish faoliyati 
holatining vaqt oralig‘ida o‘zgarishi bilan bog‘liq hamda uning muvozanatini tiklash qobiliyatini o‘zida namoyon 
etadi4.

Tadqiqotchi tomonidan ta’kidlab o‘tilgan fikrlarga qo‘shilgan holda aytish joizki, korxona iqtisodiy xavfsi-
zligini ta’minlashning huquqiy-me’yoriy mexanizmlarini ishlab chiqish va takomillashtirish maqsadga muvofiq. 
Shu bois, korxona iqtisodiy xavfsizligini ta’minlashning huquqiy-me’yoriy asoslarini yaratmasdan turib, xavfni 
kamaytirish yoki xavfsizlikka erishish imkoni bo‘lmaydi. 

Sanoat korxonalarining iqtisodiy xavfsizligini ta’minlash borasida I.S.Xotamov, A.A.Yadgarov va M.K.Oli-
movlar tomonidan olib borilgan tadqiqotlarda “mamlakatimiz sanoatini barqaror, jadal va mutanosib ravishda 
rivojlantirish, asosiy sanoat tarmoqlarini diversifikatsiya qilishga va eksport salohiyatini o‘stirishga yo‘naltirilgan 
tarkibiy o‘zgartirishlarni chuqurlashtirish, sanoat tarmoqlari, komplekslari va korxonalarini modernizatsiya qilish, 
ishlab chiqarishni texnik va texnologik yangilash asosida ularning samaradorligi hamda raqobatdoshligini 
yanada oshirish orqali respublika sanoatining iqtisodiy xavfsizligini ta’minlashda muhim ahamiyatga ega5.

Shuningdek, sanoat korxonalarining iqtisodiy xavfsizligini ta’minlashning nazariy va uslubiy jihatlarini 
tadqiq qilishda mamlakatimiz va MDH olimlarining ham soha rivojiga qo‘shgan nazariy va uslubiy izlanishlarini 
qarab o‘tish joizdir.

T A D Q I Q O T  U S U L L A R I
Sanoatning kon-geologiya korxonalari iqtisodiy xavfsizligini ta’minlash borasida amalga oshirilgan mazkur 

1 H.P.Abulqosimov, M.X.Abulqosimov. Iqtisodiy xavfsizlik: nazariya va amaliyot. “Noshirlik yog‘dusi” nashriyoti T.:, 2019-y. 149-bet.
2 N.X.Bekmurodov. Zamonaviy xavfsizlik bo‘yicha tadqiqotlar. Darslik. - Toshkent. Bookmany print, 2023. - 119-bet.
3 A.A.Mamatov, H.P.Abulqosimov, S.A.Mamatov, S.Sh.Saidgaziyeva. Iqtisodiy xavfsizlik. Darslik.– Toshkent: O’zbekiston Respublikasi 

Jamoat xavfsizligi universiteti, 2022. 173-bet.
4 X.Uktamov. Korxonalar iqtisodiy xavfsizligini ta’minlashning huquqiy-me’yoriy asoslari. O‘zbekiston qishloq va suv xo‘jaligi//jurnali. 

№4. 2023. 54-56-betlar.
5 I.S.Xotamov, A.A.Yadgarov, M.K.Olimov. Sanoat korxonalarini barqaror rivojlantirish va iqtisodiy xavfsizligini ta’minlash yo‘nalishlari. 

Monografiya – Toshkent davlat iqtisodiyot universiteti.– T: “Innovatsion rivojlanish nashriyot-matbaa uyi”, 2020 y. – 132-133-betlar.

izlanishda abstrakt mantiqiy fikrlash, induksiya va deduksiya, taqqoslash, monografik kuzatuv, tahlil va sintez, 
tizimli yondashuv usullaridan foydalanildi. 

T A H L I L  V A  N A T I J A L A R
Har qanday korxona faoliyatiga ta’sir etuvchi turli tahdid va xavflar korxonaning iqtisodiy faoliyatiga ta’sir 

qiladi. Shu bois, tadqiqotlarimiz natijasida sanoat korxonalari iqtisodiy xavfsizligiga ta’sir etuvchi tahdidlarni 
tabaqalashgan holda ko‘rib o‘tishni maqsad qilib oldik. Sanoat korxonalari iqtisodiy xavfsizligiga ta’sir etuvchi 
tahdidlar asosan ikkiga bo‘linadi: ichki va tashqi tahdidlardan iborat (1-rasm).

Sanoat korxonalari iqtisodiy xavfsizligiga ta’sir etuvchi tashqi tahdidlar asosan ikkiga bo‘linadi va quyidagi-
lardan iborat: milliy darajadagi tahdidlar va jahon darajasidagi tahdidlar (1-rasmga qarang). 

1-rasm: Sanoat korxonalari iqtisodiy xavfsizligiga ta’sir etuvchi tahdidlarning tabaqalanishi6

Sanoat korxonalari iqtisodiy xavfsizligiga ta’sir etuvchi ichki tahdidlar sifatida quyidagilarni keltirib o‘tish 
joizdir:

● korxonaning ichki bozordagi raqobatlashish darajasining ortishi bilan bog‘liq tahdidlar; 
● korxona faoliyatida marketing strategiyasining shakllanmaganligi yoki korxonaning mustaqil tarzda 

marketing rejasining ishlab chiqilmaganligi;
● korxonada menejment (boshqarish) faoliyati bilan bog‘liq turli tahdidlar yoki boshqarish tizimidagi 

tez-tez o‘zgarishlar ta’siri;
● korxonada ishlab chiqarish quvvatlarini eskirish darajasining ortishi hamda korxona asosiy fondlarini 

modernizatsiyalash darajasi pastligi; 

6 Ilmiy adabiyotlarni tadqiq qilish va umumlashtirish asosida muallif tomonidan tuzilgan.

ilmasligi bilan bog‘liq tahdidlar;
● korxonada xodimlar malakasi va ish tajribasi pastligi yoki ish jarayonidagi tashkiliy, iqtisodiy va huquqiy 

muammolarning mavjudligi, xodimlar qo‘nimsizligi bilan bog‘liq tahdidlar.
Milliy darajadagi tahdidlarga quyidagilar kiradi:
● ayrim tarmoq va sohalarda monopoliyaning mavjudligi, bu esa mahalliy korxonalar rivojlanishiga va 

raqobatlashishiga keskin ta’sir qilishi; 
● siyosiy, iqtisodiy, ijtimoiy demografik (aholi sonining ortishi) tahdidlar;
● iqlim o‘zgarishi va mahsulotlarni qayta ishlash faoliyati bilan bog‘liq tahdidlar (turli tabiiy ofat va tex-

nogen tusdagi hodisalarni bevosita ishlab chiqarish faoliyatiga ta’sirining ortib borishi); 
● iste’molchilar daromadi va bozor konyukturasi bilan bog‘liq tahdidlar.
Jahon darajasidagi tahdidlar sifatida quyidagilarni ta’kidlab o‘tish joizdir:
● xalqaro bozordagi siyosiy vaziyatlarning keskinlashuvi (iqtisodiy va siyosiy jarayonlardagi o‘zgarishlar);
● xalqaro raqobatning avj olishi (innovatsion mahsulotlarga talabning ortishi); 
● tashqi siyosiy beqarorlik darajasining ortishi (davlatlar o‘rtasidagi iqtisodiy va siyosiy muvozanatning 

izdan chiqishi, turli urushlar, siyosiy munosabatlarning keskinlashuvi);
● tashqi savdoda eksport-import talablarining o‘zgarishi (boj to‘lovlarining o‘zgarishi, soliq tariflarining 

o‘zgarishi, tashqi savdoda turli to‘siqlarning yuzaga kelishi);
● tashqi bozorda xalqaro standart talablarining belgilanishi (turli kasalliklar va epidemiyalarning yuzaga 

kelishi) bilan bog‘liq tahdidlar; 
● jahon miqyosida migratsiya jarayoni (aholining ko‘chib ketish va ko‘chib kelishi) bilan bog‘liq tahdidlar.
Kon-geologiya korxonalari iqtisodiy xavfsizligini ta’minlash bo‘yicha tadqiqotlar olib borgan Yu.I.Artyushin 

tomonidan olib borilgan tadqiqotlarda Rossiya Federatsiyada tez-tez sodir bo‘layotgan turli texnogen hodisalar 
ta’sirida favqulotda vaziyatlardan himoyalanishda yangicha chora-tadbirlarni ko‘rish muhim ahamiyatga ega. 
Shuningdek, tadqiqotchi bevosita tog‘-kon hududlarida mavjud texnogen xavflarni o‘rganish, turli tashqi xavf va 
tahdidlardan himoyalanish choralarini ko‘rish, xavflarni samarali boshqarishda geoaxborot tizimini joriy qilish va 
axborot ma’lumotlarini to‘plash borasidagi izlanishlari ahamiyatga molik7. 

Tadqiqotchi fikrlariga qo‘shilgan holda aytish joizki, bugungi kunda hududlarda mavjud kon-geologiya korx-
onalari ishlab chiqarishida va mineral xom ashyolarni yetkazib berish jarayonida turli xavf va tahdidlarga duch 
keladi. Bu holat esa, korxona uchun turli xavf va tahdidlarning mavjudligi iqtisodiy jihatdan korxona faoliyatini 
nobarqaror bo‘lishi hamda iqtisodiy xavflarning ortishiga sabab bo‘ladi. Izlanishlar natijasida kon-geologiya 
korxonalari iqtisodiy xavfsizligini ta’minlashda geaxborot tizimi texnologiyalarini joriy qilish va undan samarali 
foydalanish maqsadga muvofiq. 

Tog‘-kon sanoati korxonalarida iqtisodiy xavfsizlik mezoni sifatida ishlab chiqarish jarayonida mehnatni 
muhofaza qilish va ishlab chiqarish xavfsizligini ta’minlash borasida tadqiqotlar olib borgan Nevolina Yelena 
Mixaylovna tomonidan xodimlarning ish jarayonida turli jarohatlar yoki shikastlanish asosida iqtisodiy faoli-
yatga salbiy ta’sir etuvchi tahdidlarni tizimli ravishda o‘rgangan. Tadqiqotchi o‘z izlanishlari doirasida tog‘-kon 
geologik ob’ektlarida tabiiy va texnik hamda texnologik xavfsizlik qoidalariga xodimlarning amal qilmasligi, bu 
borada xodimlar malakasining yetishmasligi, xavfsizlik qoidalarini buzilishi, korxona boshqaruvi xodimlarining 
o‘z vakolati doirasida vazifalarning to‘liq bajarmasligi, ish jarayonida turli shikastlanish yoki jarohatlarning ortishi 
korxona iqtisodiy faoliyatiga jiddiy ta’sir qilishini asoslab bergan8. 

Kon-geologiya korxonalarini tadqiqot ob’ekti sifatida tanlab olgan B.F.Lesovskiy ko‘mir konlarida ish-
lovchi xodimlarning mehnat xavfsizligini o‘rgangan holda dastlab, tog‘-kon sanoatini samarali boshqarish, tog‘-
geologik, texnologik va iqtisodiy-ijtimoiy mehnat sharoitlarini kompleks hisobga olish, xodimlarning salomatligi 
va ish qobiliyatini saqlash asosida tog‘-kon sanoatini rivojlantirish, xavfsiz sharoitlar va mehnatni muhofaza 
qilish tizimini ta’minlash borasida tadqiqotlar olib borgan. Tog‘-kon sanoatida mehnatni muhofaza qilish hola-
tini tahlil qilishda korxona faoliyatini tashkil qilishdan tortib to hozirgi kungacha bo‘lgan jarayonlarga e’tibor 
qaratgan, mehnatni muhofaza qilishning huquqiy bazasini shakllantirish bilan bog‘liq nazariy masalalarni tadqiq 
qilgan, mehnatni muhofaza qilish bo‘yicha ko‘mir konlarida xavfsiz ishlab chiqarish sharoitlarini yaratishning 
amaliy vazifalariga o‘z e’tiborini qaratgan9. 

Yuqorida o‘rganilgan tadqiqotchilarning fikrlariga qo‘shilgan holda shuni aytish joizki, tog‘-kon geologik 
ob’ektlari asosan ochiq va yopiq konlarda ish olib boriladi. Shu jihatdan, ochiq va yopiq konlarda ishlovchi xod-

7 Ю.И.Артюшин. Методические основы оценки и управления рисками чрезвычайных ситуаций горнодобывающих регионов: 
Дис. канд. техн. наук: 05.13.10: Москва, 2004. - 209 c.

8 Е.М.Неволина. Снижение травматизма на горнодобывающем предприятии на основе развития компетентности персонала: 
Дис. канд. техн. наук: 05.26.01: Челябинск, 2004. -128 c.

9 Б.Ф.Лесовский. Методология формирования системы безопасности труда в горной промышленности: На примере угольной 
отрасли Дальнего Востока: диссертация доктора технических наук: 05.26.01. ‒Владивосток, 2000. ‒232 с.

imlarning hayoti va sog‘ligi uchun jiddiy xavf tug‘diradigan turli tabiiy va texnogen hodisalar har doim sodir bo‘lib 
turadi. Shu bois, tog‘-kon geologik ob’ektlari konlarida ishlovchi xodimlarni muhofaza qilish va ularning hayotini 
saqlash, mehnatni muhofaza qilish korxona oldidagi muhim vazifalardan biri hisoblanadi. Bu borada OHSAS-
18001 xalqaro standartlarini joriy etish maqsadga muvofiq.

X U L O S A  V A  T A K L I F L A R
Xulosa o‘rnida aytish joizki, ilmiy izlanishlar natijasida iqtisodiy taraqqiyotga erishishda bugungi kunda 

tarmoq va sohalarni barqaror rivojlantirishga alohida e’tibor qaratish talab etiladi. Biroq har qanday xo‘jalik 
yuritish jarayonida xavf-xatarlar va tahdidlarni yuzaga kelishi ishlab chiqarish va xizmat ko‘rsatish sohalariga 
jiddiy ravishda iqtisodiy va moliyaviy jihatdan ta’sir etmasligiga kafolat berish qiyin.

Iqtisodiyotning asosiy bo‘g‘ini bo‘lgan sanoat korxonalarining iqtisodiy barqarorligini oshirish bevosita korx-
onaning iqtisodiy xavfsizligini ta’minlashga bog‘liq. Chunki, iqtisodiy xavfsizlikni doimiy ta’minlanishi va uning 
turli iqtisodiy tahdid va xavflarga bardoshligini baholab borish har qanday korxonaning iqtisodiy jihatdan ustun-
ligini belgilab beradi. Tog‘-kon sanoati korxonalarining iqtisodiy xavfsizligini ta’minlash asosida mamlakat ahol-
isini tabiiy resurslarga bo‘lgan ta’minotini kafolatlashga, aholi bandligini ta’minlashga imkon beradi.

